
ГОЛОС  САМУРА

 ГЬУЬРМЕТЛУ районэгьлияр! Ингье цIинин
пак тир Рамазандин варзни чаз мугьман жез-
ва. И вацра вири дуьньядин мусурманри Ал-
лагь таалади чпин хиве ферз яз тунвай вад
шартIуникай са шартI- сив хуьн кьиле тухуда.

Сив хуьн са куьнивай ятIани жув хуьн, акъ-
вазун, яргъа хьун, яни Аллагь тааладин эмир
кьилиз акъудун паталди, Ада ихтияр ганвай
шейэриз мукьва ва къадагъа авунвай шейэри-
вай яргъа хьун лагьай чIал я.

Аллагь паталди сив хуьн- им гьар са мусур-

ман тир, яшар тамам хьанвай, акьул ба-
лугъ тир ва сагъламвал авай итимрин ва
дишегьлийрин хиве авай буржи я. Амай
варцарив гекъигайла и вацран дережа лап
екеди я. Аллагь таалади вичин регьимдал-
ди женнетдин къапуяр ачухзава ва     же-
гьеннемдин къапуяр агалзава. Шукур хьуй,
Сад Аллагь тааладиз чун мусурманар яз
халкьнавай, Магьаммад пайгъамбардин
(с.а.с.) уьмметдикай авунвай, Ислам чаз
дин яз ракъурнавай ва цIинин Рамазандин
варзни мад сеферда кьисметнавай. Ал-
лагьди квез виридаз, Гьуьрметлубур, сиф-
тени-сифте мягькем сагъвал, хизанда чlехи
гьуьрмет-хатур ва берекат гурай.

Мусурманар патал и пак сувар хийирлу
крар гъидайди хьурай, къуй ада гьар са
кlвализ сад-садан гъавурда акьадай мес-
лятлувилин гьалар гъурай. Квез инсанрин
арада жуьрэтлувал, инсанпересвал, ислягь-
вал ва дурумлувал мягькемаруниз таъсир-
дай къуват гурай.

Къуй вири мусурманри хуьзвай сивер,
ийизвай дуьаяр, гузвай садакьаяр Аллагь
таалади кьабулрай. Чи хуьрера, кIвалера
ислягьвал, бахт-берекат хьурай.

Къуй Аллагь таалади цIинин Рамазан-
дин варз мусурманриз лайихлу тир къай-
дада кьиле тухудай кIеви тир Иман гурай.
Амин.

                            Фарид АГЬМЕДОВ,
      «Магьарамдхуьруьн район» МР-дин кьил.

 Алукьзавай  РАМАЗАНДИН
  в а р з   м у б а р а к р а й!

АЛАТАЙ вацра  инсаният-
ди виридуьньядин халкьарин
хайи чlаларин югъ къейднава,
чlал  чирунин, хуьнин, ва ви-
лик тухунин  жигьетдай  дер-
ди-гьалзава, тlал алай месэ-
лаяр мад сеферда  веревирд-
зава. Алай вахтунда  милли
чlаларин кьадар-кьисмет пери-
шанди я. Дуьньядал алай 6700
чlалакай гьар кьве гьафтеди-
лай  са чlал  квахьзава. Дагъ-
устан республикадин милли
чlаларикайни l4 чlал  квахьу-
нин  къурхувал ава, гьа  гьи-
сабдай  чи  чlални. –«Эгер зи
чlал пака  рекьиз хьайитlа,
зун къе рекьиз гьазур я», - ла-
гьанай  Дагъустандин халкь-
дин шаир Расул Гьамзатова.
Дидед чlалан гьайбатлувал,
къешенгвал, ва таъсирлувал
чна и цlарарайни  кьатlизва:

Лезги хуьре кlвал амай,
                               кьван
Рикlе халкьдин тlал амай
                               кьван
Чахъ чи дидед чlал амай
                                кьван
Дагъ я лезги халкь.

Эхь, чlал чи миллетдин
ярж, ягь, намус, чи руьгьдин
хазина я. Чlал  квахьда, дев-
лет квахьда, берекатсуз жеда.
Гьар са инсандиз вичин ди-
дед чlал, литература, халкь-
дин тарих, культура, музыка,
искусство чир хьун герек я.

«Бейтерефвилелди, къай-
гъударсузвилелди дидед
чlалав  эгечlзавай инсан вагь-
ши я лагьанай  урусрин  гьи-
каячи К.Поустовскийди. Вагь-
ши  инсан са чlавузни  савад-
лу,  медени жедач. Инал
гьахълу суал къвезва: бес
вучиз къе  дагъустандин ли-
тературадин дестекар хьайи
Кьуьчхуьр Саиданни, Етим

Эминан, Стlал Сулейманан-
ни  Хуьруьг Тагьиран, Али-
бег Фатахованни  Алирза Са-
идован ва Шагь-Эмир Мура-
дован чlал  кlеве гьатнава?
Суалдиз атlай жаваб гун че-
тин я.  Себебкаррикай рахун
хьайитlа, ингье абур: хизан,
аялрин бахча, мектеб, жеми-
ят ва гьукум гъилевайбур.
Якъин хьи чlалакай сифтегь-
ан чирвилер бицlека  гьеле
кьепlина амаз дидедин лай-
лайдихъ галаз  къачузва.
Гьикьван пара
диндирмишайтlа, тавазиви-
лер авуртlа, гьакьван   аял
фад чlалал къведа, эрели
жеда. И жигьетдай хизанда
дидеди кьетlен чка кьазва.
Сир туш, аялди чlал кьабул-
на, бейнида хуьзвай  вахт
асул  гьисабдай  бахчада
кечирмишзава.

Гьакинай  аялрин бахча-
дин тербиячийрин вилик чlал
чирунин кlвалах ара датlана,
галай-галайвал тамамарунин
жавабдар везифа акъвазна-
ва.  Им программада  къа-
лурнавай  вахтунда бажар-
мишиз жедай кlвалах туш.

Чlал чир авун патал лез-
гидалди рахунихъ, лезги ми-
салар, мискlалар, махар
ишлемишунихъ еке  метлеб
ава. И кlвалах дуьшуьшди-
лай дуьшуьшдалди  ваъ,
гьар йикъан къайдада хьа-
на кlанда. Алай вахтунда
аялди  мектебда дидед чlал
чирдани  чирдачни диде-бу-
байрин хиве тунва. Абуруз-
ни дидед чlал аялрин хиве
тунвай артухан пар хьиз ава.
Им еке  гъалатl я. Дидед чlал
мектебда хушуналди ваъ,
мажбур яз кlелун лазим я,
вирида. И карда кьетlенбур
тахьун лазим я. Дидед чlал
тийижирдаз бажагьат  гъей-
ри чlал хъсандиз чир жеда.

Эхиримжи вахтара мукьвал-
мукьвал «аялри кlелзамач,
квез я кlелун интернетда вири
аваз хьайила» лугьур ванер-
сесер  пайда хьанва. Ихьтин
фикир авун еке гъалатl я.

Аялрихъ галаз лезги чlал
чирунин алава кlвалах  туху-
нин чарасузвал ава, кьилди
къачуртlа  аялрин  бахчайра
тухузвай тербиядин серенже-
мар  лезги чlалалди тухун мес-
лят аквазва.

 «Ктаб чирвилерин чешне
я» - лагьай М.Горькийдин га-
фарин важиблувал са чlавузни
квахьдач. И жигьетдай  мек-
тебрин ктабханайрин фондар
цlийи хъувуниз, абур алай
аямдин лезги зарийрин эсер-
ралди алава  хъувуртlа пис
жедач. Чlал чирунин, адаз
ийизвай  игьтиж хкажун патал
лезги чlалал чапзавай «Кард»,
«Самур» журналар, республи-
кадин «Лезги газет» ва  рай-
ондин «Самурдин сес» газе-
тар кхьинихъни  еке метлеб
ава. Мадни лугьун хьайитlа
дидед чlал  михьидаказ хуьн-
ни хцидаказ акъвазнава. Чlал
чав улу-бубайрилай атанвай
руьгьдин хазина я. Адак чна
нубат алазни алачиз хкуьрун,
ам хирде авун герек авай кар
туш.

Мисал яз, эгер лезги чlала
йисаралди са гаф  аватlа  гила
ам маса нугъатдин гафунал
эвезунин вуч чарасузвал ава?

Эхирдай заз икl лугьуз
кlанзава. «Мичlивал  негьдал-
ди,  са шем куькlуьрайтlа
хъсан я, лагьанва мисалда».
Ша чна вирида къуватар сад
авуна чи дидед чlал чирин,
хуьн патал кар кьетlдай серен-
жемар кьабулин, кьуру гафа-
рилай, таин крарал элячlдай
вахт фадлай  алукьнава, пака
геж  жеда.

     НАГЪМЕТУЛЛАЕВ  А.Н.

 чlал михьиз хуьн

        РЕСПУБЛИКА  ДАГЕСТАН СОБРАНИЕ  ДЕПУТАТОВ МУНИЦИПАЛЬНОГО РАЙОНА
                                             «МАГАРАМКЕНТСКИЙ  РАЙОН»
                                                            РЕШЕНИЕ
               «14»  февраля 2023 г.                        с.Магарамкент                       № -113VIIсд

О внесении изменений и дополнений в решение Собрания депутатов муниципального района от 23
декабря 2022г. №109-VIIсд  «О бюджете МР «Магарамкентский район» на 2023 год и на плановый период 2024
и 2025 годов».

Собрание депутатов муниципального района  -
Р Е Ш А Е Т:

Внести в решение Собрания депутатов от 23 декаб-
ря 2022 года №109-VIIсд «О бюджете МР «Магарамкент-
ский район» на 2023 год и на плановый период 2024 и
2025 годов» следующие изменения:

1) статью 1  изложить в следующей редакции:
«Статья 1. Утвердить основные характеристики

бюджета МР «Магарамкентский район» на 2023 год;
по доходам  в сумме  1506284,34 тыс. рублей;
по расходам в сумме 1514960,04 тыс. рублей;
верхний предел муниципального долга на 1 января

2024 года в сумме 17500,0 тыс. рублей, в том числе
верхний предел долга по муниципальным гарантиям му-
ниципального района в сумме 0 рублей;

предельный объем расходов на обслуживание му-
ниципального долга в сумме 19,0 тыс. рублей;

профицит в сумме 1000,0 тыс. рублей;
бюджетные ассигнования на исполнение публичных

нормативных обязательств по расходам на 2023 год в
сумме 25783,78 тыс. рублей»:

2) увеличить бюджетные назначения за 2023 год по
разделам, подразделам, целевым статьям и видам рас-
ходов бюджетной классификации:

3) установить, что целевые средства, поступив-
шие в 2022 году и неиспользованные по состоянию на
1 января 2023 года, подлежат возврату на счет рес-
публиканского бюджета в сумме 1682,9 тыс. рублей:

4) приложения № 1,3,4,5,6,7,8,9,10 к решению Со-
брания депутатов от 23 декабря 2022 года №109-VIIсд
«О бюджете МР «Магарамкентский район» на 2023 год и
на плановый период 2024 и 2025 годов» изложить  в
новой редакции:

5) опубликовать настоящее решение в районной
газете «Самурдин Сес» и разместить на официальном
сайте Администрации МР «Магарамкентский район».

                    Председатель  Собрания  депутатов
                                МР «Магарамкентский район»
                                                             Н.А. Алияров.
                 Глава    МР «Магарамкентский район»
                                                             Ф.З. Ахмедов.

     В А Ж И Б Л У
     Г У Ь Р У Ь Ш

                АСКЕРРИН
            ГЬУЬРМЕТДАЙ

Алатай гьафтеда, «Магьарамдхуьруьн
район» МР- дин кьил Фарид Агьмедов РФ-
ди кьиле тухузвай дяведин махсус операци-
яда иштиракай дяведин къуллугъчийрихъ
галаз гуьруьш хьана.

- Алай вахт чи уьлкве патал са акьван ре-
гьятди туширди чаз виридаз чизва. Иниз ки-
лигна чи кьегьал рухвайри чпин буржи на-
муслувилелди тухузва ва  уьтквемвилелди
къуллугъзава. И карда, гьелбетда чи куьмек-
ди абур гьевесламишзава. Чун вилик квай
позицийрал алайбурухъ галаз гьамиша
алакъада авазва. Мобилизоватнавайбурун ва
гуьгьуьллувилелди фенвайбурун хизанриз
гьар жуьре месэлаяр гьалунин карда куьме-
кар гузва, - къейдна Фарид Загьидиновича.

Гуьруьшдин эхирда райондин регьберди,
кьиле физвай махсус операцияда къалурай
викlегьвилерай ва уьтквемвилерай вири иш-
тиракчийриз райондин Гьуьрметдин грамота-
яр гана.

Россиядин Федерацияди Украинадин чилел
кьиле тухузвай махсус операцияда чпин буржи
тамамардайла телеф хьайи аскеррин Гьуьрмет-
дай Магьарамдхуьруьн районда вад мемориаль-
ный плитаяр ачухна. Абур ачухдай ихтияр «Ма-
гьарамдхуьруьн район» МР -дин кьилиз ва ас-
керрин багърийриз ганвай. И мярекатда райад-
министрациядин векилри, военный комиссариат-
ди, хуьрерин агьалийри, малимри, аялри, телеф
хьанвайбурун багърийри иштиракна.

Самур Шахмарданован, Малик Магьамедо-
ван, Магьамед Джаферован ва Артур Ширинован
тlварарихъ ачухнавай мемориальный плитаяр
Буткъазмайрин юкьван школадиз гьахьдай чка-
дал эцигнава. И плитайри акьалтзавай несилрин
рикlел чи игит рухвайрин кьегьалвилер гъида.
Цlийихуьруьн Школьная тlвар алай куьче СВО-
дин иштиракчи тир Джамирзе Сафаралиеван
тlварунихъ яна ва плита эцигна.

- Чи игитрин экуь къамат ва тlварар тарихда
амукьда ва абур несилрилай несилрал фида.
Абурун диде – бубайриз чна икрамзава, - лагьа-
на райондин регьберди. Са декьикьада секинвал
хуьналди игитрин гьуьрмет хвена.

ГЬЕЛЕ Магьарамдхуьруьн
РОВД-да  ва  гуьгъуьнлай «Ма-
гьарамдхуьруьн  район»  МР-
дин  администрацияда
кIвалахзавай  вахтунда  сифте
кьиляй  «Коммунизм  патал» ва
ахпани  «Самурдин  сес»  га-
зетдиз  за  жуьреба-жуьре
макъалаяр  кхьенай  ва абур
газетризни  акъатнай. Газетдин
коллективдини  заз  еке  къи-
мет  ганай. Гьуьрметдин  гра-
мотаяр  гана закай   штатдик
квачир   мухбирни  хкянай.

ГьикI  ятIани,  эхиримжи
вахтунда  зи    алакъа  газет-
дихъ  галаз  амач,   газетдикай
къерех  хьанвай. За жува-жу-
ваз  фикирар  авурла    ихьтин
нетижадал  атана:

-Вучиз  зун   жуван  район-
да  акъатзавай  газетдикай  къе-
рех  хьанва?

Гзаф  вахтара  жуьреба-жуь-
ре карханайра  кIвалахна.

Авачни  захъ   рикIел хкидай
вакъиаяр, гудай тербиядин  тек-
лифар  ва  районда  жезвай  де-
гишвилерикай  гудай хабарар.

   Гьаниз  килигна  заз, «Са-
мурдин сес»  газетдихъ  ва  адан
коллективдихъ галаз  алакъа
цIийи хъийиз   ва  жуван  фики-
рар  газетдин  чинра  ачухриз
кIанзава.

Къенин  суьгьбет  заз  лап
яргъай  башламишиз  кIанзава.
I962-I966- йисара  Дербентдин
педучилищеда  кIелзавай  вах-
тунда  чахъ  галаз   кIварчагъви
Магьамедов Даниял  Зияудино-
вични  галай. Заз  чидайвал  ам
секин,  кьакьан  буйдин, тарсар
лап  хъсан  кIелдай  ва  шики-
лар  ягъунал  рикI  алай  сту-
дент  тир.

КIелунарни  куьтягь  хьана,
накьан  аялрикай  къе  гъвечIи
классриз  тарсар  гудай   пеше-
карар  хьана. Садбур  хайи  хуь-
рериз  ахъайна,муькуьбур Ма-
хачкъаладиз, Дербентдиз, Кас-
пийскдиз, Москвадиз  акъатна.
Заз  авай    малуматралди  чахъ
галаз   санал кIелай   рушарини
гадайри,  чпи    гьана  зегьмет
чIугунатIани, абуру  чпин  вези-

фаяр  гьакъисагъвилелди  кьи-
лизни  акъудна.

 Гьайиф  хьи,   вахтар  фад-
фад  акъатзава. Къенин  йикъ-
алди  гзаф  чи  дустар  рагь-
метдиз фенва. Вучда-кьван.
ТIебиатдин   шартIар гьахьтин-
бур я. Садбур  къвезва,муькуь-
бур  хъфизва. Рагьмет хьуй
чпиз,  Амин!

Алай  йисан  I6-  январдиз
Магьамедов Даниялан  77 йис
тамам  жезвай. Амма    яргъал-
ди  фейи  азарди  адаз  вичин
макъалаяр, очеркар, шиирар,
гьикаяяр  яргъалди  яратмиш-
щдай  мумкинвал  ганач. Кас-
пийск  шегьерда  яшамиш
жезвай  кьве  ктабдин  автор,
Дагъустандин образованиедин
лайихлу  малим, махсус  жур-
налист  фад  рагьметдиз  фе-
на.Рагьмет хьуй  вичиз!

Къе  заз Д. Магьамедован
яратмишунрикай  са  шумуд
шиирдихъ  галаз  чи  газет
кIелзавай  районэгьлияр  тани-
шариз  кIанзава.

   Играмудин ИСМАИЛОВ,
     полициядин ветеран.

  ЗУН ХАЙИ  ЧИЛ

 «Ваз ви Ватан  кIандани?»-
Суал  гана  дустуни.
Ихьтин суал  жедани,
Кьабулдани  къастуни.»

Хайи  чилин аваздик,
Зи гуьгьуьлдиз  шад  жеда.
ХъуьтIуьз  адан аяздик
Заз  мекьни  чим  сад  жеда.

Адан  дагълар, булахар,
Заз  кьакьан я, ширин  я,
Адан  багълар, яйлахар,
Заз  масан  я, серин  я.

Дяведин  циф  алай  югъ,
Такурай  зи  Ватандиз.
Адан  кьилел  рагъ  ачух,
Такурай  гьич  пашмандиз.

За Ватандин  хурудал,
Зегьметдин  экв куькIуьрда.
Хайи  чилин  далудал,
Девлетдин  рагъ  туькIуьрда.

ЧАЗ  ДЯВЕ  КIАНДАЧ

Чаз  дяве  кIандач,  кIандач!
ЦIаяр къурдай чилерал.
Гъамаринни  хажалатрин,
Накъвар  гъидай  вилерал

Чаз  дяве  кIандач, кIандач!
Бомбайрин  цIаярин
Пашманвилин  хар  къурдай
ТIурфанринни  къаярин.

Чаз  дяве  кIандач, кIандач!
ЧукIурзавай  чи  шегьерар,
Терг  ийизвай   гумад  кIаник
Агакьнавай бегьерар.

Чаз  дяве кIандач, кIандач!
Етим жезвай аялар,
Куьн  паталди  экъичзавай
Чи  инсанрин  ивияр?!

Къуй  гьамиша дуьньяд винел
Къизилдин  рагъ  алаз  хьурай!
Ислягьвал, Дуствал- зурба
                                           тIварар
Инсаниятда аваз  хьурай!
Ивидай  ктадна
                 Гъалибвилин сувар,

Алчахдин   яракьди  зурзурна
                                           цавар.
ЧIулав гумад  къарсурна
                                           рикIер,
Ракьун  кIусари  галудна
                          аялрин  кьилер.

Галстук хураваз  рекьизва
                                          бицIек,
Ивид  ричанвай жегьилни
                                        кьуьзек,
Куьчедай  физва ивидин
                                          са сел,
И  гьал  акурла  низ  къведач
                                   кьван шел.
Галат хьанва аскеррин
                                         кIвачер,
Ивидай ацIанва рушарин
                                           вилер,
Музыка  амач, сузадин ванер,
Хур  гатазвай дидейрин
                                         рикIер
Лахтайрив  ацIанва са
                            чIулав бермек,
И  шикил  акунмаз  хьанай зун
                                         гьелек,
Захъ лугьудай мад  амач гьич
                                          са  гаф
Я алчах  вагьши вахъ
                       хьаначни  инсаф!

*Авай гаф чинал лугьудай душмандикай ваъ,
чинал чин чуьхуьдай дустуникай кичIе хьухь.

*Акьуллубур чеб-чпихъ галаз душман жедач, ах-
макьбур дуст жедач.

*Алчахдикай дуст кьадайди вич алчах я.
*Ахмакь дустунилай акьуллу душман хъсан я.
*Бегьем итимди дустар кьадач, адаз дустар

жагъида.
*Бегьемсуз дуст жедалди тек амукьун хъсан я.
*Бурж вугудайла-дуст, бурж вахчудайла-душ-

ман.
*Буьркьуьди буьркьуьдан дуст жеда.
*Вафасуз дуст авайдаз душман герек туш.
*Ви душман кIанзавайдаз вун кIанзавач.
*Ви душмандин душман ви дуст я.

*Виш дуст тIимил я, са душман -гзаф.
*Виш манатдилай са дуст хъсан я.
*Гьуьрметди гьуьрмет къазанмишда.
*Дуст авачирди бегьем инсан туш.
*Дуст атайла, шадвал чуьнуьхмир.
* Дуст галачиз душман рекьиз жедач.
*Дуст къакъатна кIанзаватIа, адав пул бурж

гице.
*Дуст кьун регьят я, ам хуьн четин.
*Дуст кьун регьят я, ам чирун четин.
*Дуст кьадайди туш, ам вич  вичелай жагъида.
*Дуст кьван душманни ава.
*Дуст кIандатIа, дустунин дустни кIан хьухь.

*Дуст кIеве гьатайла, чир жеда.
*Дуст чиниз, душман кIвачериз килигда.
*Дуст чинал, душман кьулухъай рахада.
*Дуст хвена кIанда.
*Дуст хуьз кIанзаватIа, адан гъалатIрилай

гъил къачу.

*Дуст цIун юкьвайни акъуд.
*Дустни душман четин юкъуз чир жеда.
*Дустар галай суфрадал чуьнгуьр жеда.
*Дустар гур хьуй, душманар кур.
*Дустар хуьз алакьна кIанда.
*Дустарал вил хьайиди свас жагъун тавуна

амукьда.

*Дустарин синихар гьисабдай кас дустар
авачиз амукьда.

*Дустарикай куьгьнеди, шейэрикай цIийиди.
*Дуствилелди гатIуна, душманвал ийидай-

ди виридалайни алчах душман я.

*Дуствилелай хъсан затI авач.
*Дустунални вири сирер ихтибармир.
*Дустунив бурж вугумир.
*Дустуниз садрани тапарармир.
*Дустунин душмандикайни душмандин дус-

туникай мукъаят хьухь.
*Дустунин гуьзгуь дуст я.
*Дустунин кIвализ, жуван кIвализ хьиз, алад.

              Лезгийрин  камаллу  мисалар

    КIВАЧЕЛ   ЗАЛАНБУРУЗ   МЕСЛЯТАР
ГЬАМИША  къайдадик  кваз

дишегьлийрин консультациядиз
атун, бедендиз къулай парталар,
кIвачин къапар алукIун, гьар
юкъуз жендек чуьхуьн, михьи
гьавадал къекъуьн, физический
упражненияр авун, суткада
муьжуьд сятина ксун, сагълам
аял хьун патал дуьзгуьн тIуьнар
ишлемишун, рационда некIедин
продуктар, як, балугъар,
къушарин як (артух ягълу

галачир) ишлемишун, техилдин
(кашаяр, фу, макаронар) ва
майвайрикай (картуфар,гьар
жуьредин келемар,газарар,
чугъундурар) тIуьн, йикъа 400
грамм таза емишар, майваяр
тIуьн, мукьвал-мукьвал тIимил-
тIимил тIуьн, ягълуяр, цIуь,
копченный шейэр, ширинлухар
ишлемиш тавун, хъвазвай цин
кьадар I,5-2 литрдилай артух
тахьун меслят къалурзава.

Аял жедалди вахтунилай
вилик руфунин кIаняй къати
тIалар ядайла, ивидин чир-
кер п айда х ьайила,
кIвачерин куьлер, руфунар,
гъилер ва чин дакIвадайла,
цварадин кьадар тIимил,
давление хкаж хьайила, аял-
дин кIвале авай ятар авахь-
дайла, I2 сятина аял юзан
тийидайла духтурдиз атун
чарасуз я.


